ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

  1. Իրավական ակտի անհրաժեշտությունը (նպատակը)
ՀՀ կառավարության 2019 թվականի հոկտեմբերի 31-ի N 1507-Ա որոշման 7-րդ կետի 2019 թվականի դեկտեմբերի 1-ից օրենսդրությամբ սահմանված կարգով սկսվել Է «Բյուրեղավանի երեխաների խնամքի և պաշտպանության գիշերօթիկ հաստատություն», «Գյումրու երեխաների խնամքի և պաշտպանության N 1 գիշերօթիկ հաստատություն» և «Դիլիջանի երեխաների խնամքի և պաշտպանության գիշերօթիկ հաստատություն» պետական ոչ առևտրային կազմակերպությունների լուծարման գործընթացը, որը դեռևս չի ավարտվել և կավարտվի տարեվերջին:  Վերոնշյալ պետական ոչ առևտրային կազմակերպությունների՝ 2019 թվականի համար հատկացված ֆինանսական միջոցներից, հաշվարկային հաշվներում առաջացել են  մնացորդային գումարներ, որոնք  2020 թվականի ընթացքում օգտագործվել են  լուծարման գործընթացի ապահովման նպատակով: Ֆինանսական միջոցները տրամադրվել են աշխատավարձի և կոմունալ ծախսերի փոխհատուցման համար: Պայմանավորված լուծարման գործընթացի երկարատև ժամանակահատվածով, լուծարվող պետական ոչ առևտրային կազմակերպությունների ֆինանսական միջոցները սպառվել են և անհրաժեշտություն է առաջացել լրացուցիչ գումարների:

1.1. Կարգավորման հարաբերությունների ներկա վիճակը և առկա խնդիրները 
Լուծարման գործընթացով պայմանավորված բոլոր ՊՈԱԿ-ներում աշխատանքի մեջ են համարվել նյութական պատասխանատուները և պահակները: Սույն թվականի մայիսի 8-ի պետական գույքի կառավարման կոմիտեի նախագահի 01/14.24/2949-20 գրությամբ և լուծարման հանձնաժողովի որոշման, աշխատանքից ազատվել են բոլոր աշխատանքի մեջ գտնվող աշխատողները, այդ թվում՝ պահակները, ինչպես նաև լուծվել են կապի և կոմունալ ծառայությունների պայմանագրերը: Հաշվի առնելով, որ կազմակերպությունների գույքը լուծարման հանձնաժողովների կողմից հանձնվել Է ՀՀ աշխատանքի և սոցիալական հարցերի նախարարությանը, սակայն  գտնվում է տեղերում՝ ՊՈԱԿ-ներում, մինչև հետագա տնօրինման հարցի կարգավորումը, խնդիր է առաջանում պահակների աշխատավարձի, ինչպես նաև էներգետիկ ծառայությունների վճարների գծով:
2020 թվականի մայիսի 12-ի դրությամբ «Բյուրեղավանի երեխաների խնամքի և պաշտպանության գիշերօթիկ հաստատություն» ՊՈԱԿ-ի հաշվարկային հաշիվի մնացորդը կազմում է 351.7 հազար դրամ,  ապրիլ-մայիս ամիսների համար ընթացիկ պարտավորությունը՝ 739.8 հազար դրամ, կամ լրացուցիչ կպահանջվի 388.0 հազար դրամ ընթացիկ պարտավորություննի մարման համար: Հունիս–դեկտեմբեր ամիսների համար կպահանջվի աշխատավրձի գծով 2,661.9 հազար դրամ, կոմունալ ծախսերի գծով 130.0 հազար դրամ, ինչպես նաև 388.0 հազար դրամ ապրիլ մայիս ամիսների համար չբավարարվող գումարը, այսպիսով անհրաժեշտ է 3,179.9 հազար դրամ:
 «Դիլիջանի երեխաների խնամքի և պաշտպանության գիշերօթիկ հաստատություն» ՊՈԱԿ-ի հաշվարկային հաշիվի մնացորդը կազմում է 2,153.5 հազար դրամ,  ապրիլ- մայիս ամիսների համար ընթացիկ պարտավորությունը՝ 1,124.7 հազար դրամ, կամ ՀՀ պետական բյուջե ետ վերադարձ 1,028.8 հազար դրամ: Հունիս –դեկտեմբեր ամիսների համար կպահանջվի աշխատավրձի գծով 1,892.0 հազար դրամ, կոմունալ ծախսերի գծով 125.0 հազար դրամ, կամ անհրաժեշտ է 2,017.0 հազար դրամ:
«Բյուրեղավանի երեխաների խնամքի և պաշտպանության գիշերօթիկ հաստատություն» ՊՈԱԿ-ի հաշվարկային հաշիվի մնացորդը կազմում է 937.1 հազար դրամ,  ապրիլ- մայիս ամիսների համար ընթացիկ պարտավորությունը՝ 1,857.1 հազար դրամ, կամ լրացուցիչ կպահանջվի 920.1 հազար դրամ ընթացիկ պարտավորություննի մարման համար: Հունիս –դեկտեմբեր ամիսների համար կպահանջվի աշխատավրձի գծով 2,808.7 հազար դրամ, կոմունալ ծախսերի գծով 25.0 հազար դրամ, ինչպես նաև 920.1 հազար դրամ ապրիլ մայիս ամիսների համար չբավարարվող գումարը, այսպիսով անհրաժեշտ է 3,753.8 հազար դրամ: Այսպիսով լուժարման գործընթացը ավարտելու համար լրացուցիչ անհրաժեշտ է 8,950.7 հազար դրամ:

1.2. Առկա խնդրի առաջարկվող լուծումը
Հաշվի առնելով վերը նշվածը` առաջարկվում է համապատասխան փոփոխություններ կատարել ՀՀ կառավարության 2019 թվականի դեկտեմբերի 26-ի N 1919-Ն որոշման մեջ՝ «1141. Ընտանիքներին, կանանց և երեխաներին աջակցություն» ծրագրի «11001.Երեխաների շուրջօրյա խնամքի ծառայություններ» միջոցառման ֆինանսական միջոցներից 8,950.7 հազար դրամ հատկացնել «1117.Սոցիալական պաշտպանության բնագավառում պետական քաղաքականության մշակում, ծրագրերի համակարգում և մոնիթորինգ» ծրագրի «11001.Սոցիալական պաշտպանության բնագավառի պետական քաղաքականության մշակման, ծրագրերի համակարգման և մոնիթորինգի ծառայություններ» միջոցառմանը: 

1. Կարգավորման առարկան
Ներկայացվող նախագծով առաջարկվում է «1117.Սոցիալական պաշտպանության բնագավառում պետական քաղաքականության մշակում, ծրագրերի համակարգում և մոնիթորինգ» ծրագրի «11001.Սոցիալական պաշտպանության բնագավառի պետական քաղաքականության մշակման, ծրագրերի համակարգման և մոնիթորինգի ծառայություններ» միջոցառմանը ավելացնել ֆինանսական միջոցներ, ապահովելու ՀՀ կառավարության 2019 թվականի հոկտեմբերի 31-ի N 1507-Ա որոշմամբ հաստատված  «Բյուրեղավանի երեխաների խնամքի և պաշտպանության գիշերօթիկ հաստատություն», «Գյումրու երեխաների խնամքի և պաշտպանության N 1 գիշերօթիկ հաստատություն» և «Դիլիջանի երեխաների խնամքի և պաշտպանության գիշերօթիկ հաստատություն» պետական ոչ առևտրային կազմակերպությունների լուծարման գործընթացը:

3. Իրավական ակտի կիրառման դեպքում ակնկալվող արդյունքը
Նախագիծն ակնկալում է ապահովել ՀՀ կառավարության 2019 թվականի հոկտեմբերի 31-ի N 1507-Ա որոշման համաձայն պետական ոչ առևտրային կազմակերպությունների լուծարման գործընթացը:



ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
Կառավարության որոշման նախագծի ընդունմանկապակցությամբ պետական բյուջեում ծախսերի և եկամուտների ավելացման կամ նվազեցման վերաբերյալ

Նախագծի ընդունման արդյունքում պետական բյուջեում եկամուտների և ծախսերի փոփոխություններ չեն առաջանա:


ՏԵՂԵԿԱՆՔ

Կառավարության որոշման նախագծի ընդունման կապակցությամբ իրավական ակտերում փոփոխություններ և լրացումներ կատարելու անհրաժեշտության վերաբերյալ

Նախագծի ընդունմամբ այլ իրավական ակտերում փոփոխությունների և/կամ լրացումների անհրաժեշտությունը բացակայում է:




